
საქმე№------------------

საქმე№3/5487-19

გადაწყვეტილება
საქართველოს სახელით

შესავალი ნაწილი

27 ნოემბერი, 2019 წელი ქ.

თბილისი

თბილისის საქალაქო სასამართლოს ადმინისტრაციულ საქმეთა კოლეგია

მოსამართლე ნინო ბუაჩიძე

სხდომის მდივანი ელენე არდაზიშვილი

მოსარჩელეები - ს--------------------------------------–----–ო, ჰ-------------------------

წარმომადგენელი - დ----------–---–ი

მოპასუხე - სსიპ სახელმწიფო სერვისების განვითარების სააგენტო

წარმომადგენელი - დ----------------ე

დავის საგანი - ინდივიდუალური ადმინისტრაციულ სამართლებრივი აქტის

ბათილად ცნობა, ახალი ინდივიდუალური ადმინისტრაციულ-სამართლებრივი

აქტის გამოცემის დავალება

აღწერილობითი ნაწილი

1. სასარჩელო მოთხოვნა

1.1. სსიპ სახელმწიფო სერვისების განვითარების სააგენტოს 2019 წლის 26

ივნისის№---------- გადაწყვეტილების ბათილად ცნობა;

1.2. დაევალოს სსიპ სახელმწიფო სერვისების განვითარების სააგენტოს

გამოსცეს ახალი ინდივიდუალური ადმინისტრაციულ-სამართლებრივი აქტი ს-

-------------------------------------–----–ოსათვის ოჯახის გაერთიანების მიზნით

ბინადრობის ნებართვის გაცემის თაობაზე.

1.3. სსიპ სახელმწიფო სერვისების განვითარების სააგენტოს 2019 წლის 5

ივლისის№---------- გადაწყვეტილების ბათილად ცნობა;

1.4. დაევალოს სსიპ სახელმწიფო სერვისების განვითარების სააგენტოს

გამოსცეს ახალი ინდივიდუალური ადმინისტრაციულ-სამართლებრივი აქტი ჰ-

------------------------ისათვის ოჯახის გაერთიანების მიზნით ბინადრობის

ნებართვის გაცემის თაობაზე.

2. მოპასუხის პოზიცია

მოპასუხის - სსიპ სახელმწიფო სერვისების განვითარების სააგენტოს

წარმომადგენელმა სარჩელი არ ცნო, მხარი დაუჭირა საქმეზე წარმოდგენილ

შესაგებელს და ითხოვა სარჩელს უარი ეთქვას დაკმაყოფილებაზე.

3. დადგენილი ფაქტობრივი გარემოებები

3.1. ს--------------------------------------–----–ო არის ირანის ისლამური რესპუბლიკის

მოქალაქე. იგი დაიბადა 1----–-–------------–ს.

საქართველოს შინაგან საქმეთა სამინისტროს საინფორმაციო-ანალიტიკური

დეპარტამენტის საინფორმაციო ცენტრის 2019 წლის 26 ივნისის ცნობის

თანახმად, ს--------------------------------------–----–ოს შესახებ ინფორმაცია არ

მოიპოვება.

სასამართლო ეყრდნობა შემდეგ მტკიცებულებას:

- პასპორტი (ს.ფ. 136-138);

- საქართველოს შსს საინფორმაციო-ანალიტიკური დეპარტამენტის

საინფორმაციო ცენტრის 2019 წლის 26 ივნისისცნობა (ს.ფ. 151);

3.2. სს თ----------ის 2019 წლის 6 ივნისის ცნობის თანახმად, ს-------------------------------

-------–----–ო არის ანგარიშ(ებ)ის მფლობელი. ნაშთი ანგარიშ(ებ)ზე

06.06.2019წლისათვის შეადგენს 2098.29 აშშ დოლარს.

მტკიცებულება, რომელსაც ეყრდნობა სასამართლო:

- სს თ----------ის 2019 წლის 6 ივნისის ცნობა (ს.ფ. 146);

3.3 ჰ-------------------------ი არის ირანის ისლამური რესპუბლიკის მოქალაქე. იგი

დაიბადა 2013 წლის 30 აპრილს.

სასამართლო ეყრდნობა შემდეგ მტკიცებულებას:

- პასპორტი (ს.ფ. 171-174);

3.4. სს თ----------ის 2019 წლის 6 ივნისის ცნობის თანახმად, ე--------------–-------–----ი

არის ანგარიშ(ებ)ის მფლობელი. ნაშთი ანგარიშ(ებ)ზე 06.06.2019 წლისათვის

შეადგენს 3051.98 აშშ დოლარს.

მტკიცებულება, რომელსაც ეყრდნობა სასამართლო:

- სს თ----------ის 2019 წლის 6 ივნისის ცნობა (ს.ფ. 178);

3.5. ერაყის ისლამური რესპუბლიკის საკონსულოს მიერ გაცემული ცნობის

თანახმად, ს--------------------------------------–----–ო არის ე--------------–-------–----ის

მეუღლე, ხოლო ჰ-------------------------ი არის მათი შვილი.

სასამართლო ეყრდნობა შემდეგ მტკიცებულებას:

- ერაყის ისლამური რესპუბლიკის საკონსულოს მიერ გაცემული ცნობა (ს.ფ.
179-180);

3.6. სსიპ სახელმწიფო სერვისების განვითარების სააგენტოს 2017 წლის 27

მარტის №1000545859 გადაწყვეტილებით ე--------------–-------–----ს გაუგრძელდა

სასწავლო ბინადრობის ნებართვა 2020 წლის 29 დეკემბრამდე.

მტკიცებულება, რომელსაც ეყრდნობა სასამართლო:

- სსიპ სახელმწიფო სერვისების განვითარების სააგენტოს 2017 წლის 27

მარტის№1000545859 გადაწყვეტილება (ს.ფ. 181-182);

3.7. საქართველოს სახელმწიფო უსაფრთხოების სამსახურის

კონტრდაზვერვის დეპარტამენტის 2019 წლის 2 ივლისის №-----------------

წერილით სააგენტოს ეცნობა, რომ ს--------------------------------------–----–ოსათვის

ოჯახის გაერთანების მიზნით ბინადრობის ნებართვის გაცემა

მიზანშეუწონლად მიაჩნდა.

სასამართლო ეყრდნობა შემდეგ მტკიცებულებებს:

- საქართველოს სახელმწიფო უსაფრთხოების სამსახურის კონტრდაზვერვის

დეპარტამენტის 2019 წლის 2 ივლისის№----------------- წერილი (ს.ფ. 150);

3.8. სსიპ სახელმწიფო სერვისების განვითარების სააგენტოს 2019 წლის 7

ივნისის №----------/7 გადაწყვეტილებით ს--------------------------------------–----–ოს

განესაზღვრა ვადა 2019 წლის 14 ივნისის ჩათვლით უცხოელთა და

მოქალაქეობის არმქონე პირთა სამართლებრივი მდგომარეობის შესახებ

საქართველოს კანონის მე-18 მუხლის პირველი პუნქტის „ე“ ქვეპუნქტით

გათვალისწინებული დოკუმენტის - ირანის ისლამური რესპუბლიკის მიერ

გაცემული, სათანადო წესით დამოწმებული ნასამართლობის თაობაზე ცნობის

წარმოსადგენად.

მტკიცებულება, რომელსაც ეყრდნობა სასამართლო:

- სსიპ სახელმწიფო სერვისების განვითარების სააგენტოს 2019 წლის 2019

წლის 7 ივნისის№----------/7 გადაწყვეტილება (ს.ფ. 122-123);

3.9. სსიპ სახელმწიფო სერვისების განვითარების სააგენტოს 2019 წლის 26

ივნისის №---------- გადაწყვეტილებით, არ დაკმაყოფილდა 2019 წლის 6 ივნისის

განცხადება და ს--------------------------------------–----–ოს უარი ეთქვა საქართველოში

ოჯახის გაერთაინების მიზნით ბინადრობის ნებართვის გაცემაზე.

მტკიცებულება, რომელსაც ეყრდნობა სასამართლო:

- სსიპ სახელმწიფო სერვისების განვითარების სააგენტოს სააგენტოს 2019

წლის 26 ივნისის№---------- გადაწყვეტილება (ს.ფ. 120-121).

3.10. საქართველოს სახელმწიფო უსაფრთხოების სამსახურის

კონტრდაზვერვის დეპარტამენტის 2019 წლის 4 ივლისის №-----------------

წერილით სააგენტოს ეცნობა, რომ ჰ-------------------------ისათვის ოჯახის

გაერთანების მიზნით ბინადრობის ნებართვის გაცემა მიზანშეუწონლად

მიაჩნდა.

სასამართლო ეყრდნობა შემდეგ მტკიცებულებებს:

- საქართველოს სახელმწიფო უსაფრთხოების სამსახურის კონტრდაზვერვის

დეპარტამენტის 2019 წლის4 ივლისის№----------------- წერილი (ს.ფ. 158);

3.11. სსიპ სახელმწიფო სერვისების განვითარების სააგენტოს 2019 წლის 5

ივლისის№---------- გადაწყვეტილებით, არ დაკმაყოფილდა 2019 წლის 6 ივნისის

განცხადება და ჰ-------------------------ს ეთქვა საქართველოში ოჯახის გაერთიანების

მიზნით ბინადრობის ნებართვის გაცემაზე.

მტკიცებულება, რომელსაც ეყრდნობა სასამართლო:

- სსიპ სახელმწიფო სერვისების განვითარების სააგენტოს სააგენტოს 2019

წლის 5 ივლისის№---------- გადაწყვეტილება (ს.ფ. 156).

სამოტივაციო ნაწილი

4. შემაჯამებელი სასამართლო დასკვნა

მხარეთა ახსნა-განმარტებების მოსმენის, სარჩელის ფაქტობრივი და

სამართლებრივი საფუძვლიანობის შემოწმების, საქმეში არსებულ

მტკიცებულებათა სამართლებრივი შეფასების შედეგად, სასამართლო მივიდა

დასკვნამდე, რომ სარჩელი არ უნდა დაკმაყოფილდეს.

5. კანონები, რომლებითაც სასამართლომ იხელმძღვანელა

საქართველოს ზოგადი ადმინისტრაციული კოდექსი; კონტრდაზვერვის

შესახებ საქართველოს კანონი; უცხოელთა და მოქალაქეობის არმქონე პირთა

სამართლებრივი მდგომარეობის შესახებ საქართველოს კანონი; საქართველოს

მთავრობის 2014 წლის 1 სექტემბრის №520 დადგენილება საქართველოში

ბინადრობის ნებართვის გაცემის საკითხის განხილვისა და გადაწყვეტის წესის

დამტკიცების შესახებ.

6. სამართლებრივი შეფასება

6.1. საქართველოს ადმინისტრაციული საპროცესო კოდექსის 22-ე მუხლის

პირველი ნაწილის თანახმად, სარჩელი შეიძლება აღიძრას ადმინისტრაციულ-

სამართლებრივი აქტის ბათილად ცნობის მოთხოვნით.

სასამართლო მიიჩნევს, რომ მოსარჩელის მიერ სადავოდ ქცეული სსიპ

სახელმწიფო სერვისების განვითარების სააგენტოს სააგენტოს 2019 წლის 26

ივნისის №---------- და 5 ივლისის №---------- გადაწყვეტილებები არიან

ინდივიდუალური ადმინისტრაციულ-სამართლებრივი აქტები. აღნიშნულიდან

გამომდინარე, საქართველოს ადმინისტრაციული საპროცესო კოდექსის მე-2

მუხლის პირველი ნაწილის „ა“ ქვეპუნქტის შესაბამისად, დავის განხილვისას

უნდა შემოწმდეს მათი შესაბამისობა საქართველოს ზოგადი

ადმინისტრაციული კოდექსით დადგენილი აქტის გამოცემის მომწესრიგებელ

შესაბამის ნორმებთან, „უცხოელთა და მოქალაქეობის არმქონე პირთა

სამართლებრივი მდგომარეობის შესახებ“ საქართველოს კანონისა და სხვა

საკანონმდებლო თუ კანონქვემდებარე ნორმატიული აქტების დებულებებთან.

6.2. უცხოელთა და მოქალაქეობის არმქონე პირთა სამართლებრივი

მდგომარეობის შესახებ საქართველოს კანონი არეგულირებს უცხოელთა

საქართველოში შემოსვლის, ყოფნის, ტრანზიტით გავლისა და

საქართველოდან გასვლის სამართლებრივ საფუძვლებსა და მექანიზმებს,

აგრეთვე განსაზღვრავს უცხოელთა და მოქალაქეობის არმქონე პირთა

უფლებებსა და მოვალეობებს, საქართველოში მყოფ უცხოელთა

საქართველოდან გაძევების ფორმებსა და პროცედურებს, გაძევების პროცესში

მონაწილე სახელმწიფო დაწესებულებათა კომპეტენციის ფარგლებსა და

პასუხისმგებლობას.

აღნიშნული კანონის მე-14 მუხლის პირველი პუნქტი ადგენს, რომ

საქართველოში ბინადრობის ნებართვას გასცემს საქართველოს იუსტიციის

სამინისტროს მმართველობის სფეროში მოქმედი საჯარო სამართლის

იურიდიული პირი – სახელმწიფო სერვისების განვითარების სააგენტო. ამავე

კანონის მე-15 მუხლის „გ“ ქვეპუნქტის თანახმად, ბინადრობის ნებართვა

ოჯახის გაერთიანების მიზნით გაიცემა ბინადრობის ნებართვის მქონე

უცხოელის ოჯახის წევრებზე.

ამავე კანონის მე-18 მუხლით განსაზღვრულია საქართველოში ბინადრობის

ნებართვის გაცემაზე უარის თქმის საფუძვლები. აღნიშნული მუხლის

პირველი პუნქტის „ა“ ქვეპუნქტის თანახმად, უცხოელს საქართველოში

ბინადრობის ნებართვის გაცემაზე შეიძლება უარი ეთქვას, თუ არსებობს

უფლებამოსილი ორგანოს დასკვნა სახელმწიფო ან/და საზოგადოებრივი

უსაფრთხოების ინტერესების დაცვის უზრუნველსაყოფად მისი

საქართველოში ცხოვრების მიზანშეუწონლობის შესახებ. ამავე პუნქტის „გ“

ქვეპუნქტის შესაბამისად, უცხოელს საქართველოში ბინადრობის ნებართვის

გაცემაზე შეიძლება უარი ეთქვას თუ იგი ახორციელებს საქმიანობას,

რომელიც საფრთხეს უქმნის საქართველოს სახელმწიფო უსაფრთხოებას ან/და

საზოგადოებრივ წესრიგს.

ამავე კანონის მე-18 მუხლით განსაზღვრულია საქართველოში ბინადრობის

ნებართვის გაცემაზე უარის თქმის საფუძვლები. აღნიშნული მუხლის

პირველი პუნქტის „ე“ ქვეპუნქტის შესაბამისად, უცხოელს საქართველოში

ბინადრობის ნებართვის გაცემაზე შეიძლება უარი ეთქვას, თუ იგი იძებნება

სისხლის სამართლის დანაშაულის ჩადენისათვის ან მსჯავრდებულია

შესაბამისი განცხადების წარდგენამდე ბოლო 5 წლის განმავლობაში

ჩადენილი მძიმე სისხლის სამართლის დანაშაულისათვის (თუ ნასამართლობა

მოხსნილი ან გაქარწყლებული არ არის) ან მის მიმართ აღძრულია სისხლის

სამართლის საქმე – სისხლის სამართლის საქმის წარმოების დასრულებამდე.

საქართველოში ბინადრობის ნებართვის გაცემის საკითხის განხილვისა და

გადაწყვეტის წესის დამტკიცების შესახებ საქართველოს მთავრობის 2014

წლის 1 სექტემბრის №520 დადგენილებით განსაზღვრულია უცხოელისათვის

საქართველოში ბინადრობის ნებართვის გაცემის წესი და პირობები.

მითითებული დადგენილების მე-3 მუხლის პირველი პუნქტის თანახმად,

საქართველოში ბინადრობის ნებართვის მიღების ან მისი მოქმედების ვადის

გაგრძელების მიზნით, უცხოელი განცხადებით მიმართავს საქართველოს

იუსტიციის სამინისტროს მმართველობის სფეროში მოქმედ საჯარო

სამართლის იურიდიულ პირს - სახელმწიფო სერვისების განვითარების

სააგენტოს.

ამავე დადგენილების მე-13 მუხლის მე-5 პუნქტის თანახმად, საქართველოში

ბინადრობის ნებართვის გაცემაზე უარის თქმის საფუძვლების გამოსავლენად,

სააგენტო უფლებამოსილია, ხოლო კანონის მე-18 მუხლის პირველი პუნქტის

„ა“, „გ“, „დ“ და „ე“ ქვეპუნქტებით გათვალისწინებული საფუძვლების

გამოსავლენად ვალდებულია, განცხადების მიღებიდან 3 დღეში გამოითხოვოს

შესაბამისი ინფორმაცია საქართველოს სახელმწიფო ორგანოებისაგან.

სახელმწიფო ორგანოები, ფიზიკური და იურიდიული პირები, მიმართვის

მიღებიდან 5 დღეში წარუდგენენ სააგენტოს მოთხოვნილ ინფორმაცია. თუ

აღნიშნული ვადა საკმარისი არ არის წერილობითი ინფორმაციის გასაცემად,

საქართველოს სახელმწიფო ორგანოები, ფიზიკური და იურიდიული პირები

ამის თაობაზე აცნობებენ სააგენტოს, რის შემდეგაც მათ მიეცემათ დამატებით

ორდღიანი ვადა. საქართველოს სახელმწიფო ორგანოების, ფიზიკური და

იურიდიული პირების მიერ აღნიშნულ ვადებში სააგენტოსათვის საჭირო

ინფორმაციის წარუდგენლობის შემთხვევაში, ითვლება, რომ არ არსებობს

საქართველოში ბინადრობის ნებართვის გაცემაზე უარის თქმის საფუძვლები

(გარდა კანონის მე-18 მუხლის პირველი პუნქტის „ე“ ქვეპუნქტისა) და სააგენტო

ვალდებულია საკითხის განხილვა დაასრულოს კანონით განსაზღვრულ

ვადაში. ამავე მუხლის მე-7 პუნქტის თანახმად, უცხოელის მიერ წარდგენილი

დოკუმენტაციისა და მოპოვებული მასალის საფუძველზე, სააგენტოს

უფლებამოსილი თანამდებობის პირი გამოსცემს ინდივიდუალურ

ადმინისტრაციულ-სამართლებრივ აქტს საქართველოში ბინადრობის

ნებართვის გაცემის ან საქართველოში ბინადრობის ნებართვის გაცემაზე

უარის თქმის თაობაზე.

ამრიგად, პირისათვის ბინადრობის ნებართვის მინიჭების საკითხის

გადაწყვეტის შესახებ შესაბამისი ადმინისტრაციულ-სამართლებრივი აქტის

გამოცემის მიზნით, უცხოელთა და მოქალაქეობის არმქონე პირთა

სამართლებრივი მდგომარეობის შესახებ საქართველოს კანონიდან

გამომდინარე, სახელმწიფო სერვისების განვითარების სააგენტო ატარებს

ადმინისტრაციულ წარმოებას. ადმინისტრაციული ორგანოს აღნიშნული

ქმედების აუცილებლობა მდგომარეობს იმაში, რომ გადაწყვეტილების

მიღებისას გამოირიცხოს კანონის მე-18 მუხლში მითითებული პირისათვის

ბინადრობის ნებართვის გაცემაზე უარის თქმის საფუძველი.

ამრიგად, პირისათვის ბინადრობის ნებართვის მინიჭების საკითხის

გადაწყვეტის შესახებ შესაბამისი ადმინისტრაციულ-სამართლებრივი აქტის

გამოცემის მიზნით, უცხოელთა და მოქალაქეობის არმქონე პირთა

სამართლებრივი მდგომარეობის შესახებ საქართველოს კანონიდან

გამომდინარე, სახელმწიფო სერვისების განვითარების სააგენტო ატარებს

ადმინისტრაციულ წარმოებას, რომლის ფარგლებშიც შესაბამისი ორგანოდან

გამოითხოვს ინფორმაციას საქართველოში პირის ბინადრობის

მიზანშეწონილობის შესახებ. ადმინისტრაციული ორგანოს აღნიშნული

ქმედების აუცილებლობა მდგომარეობს იმაში, რომ გადაწყვეტილების

მიღებისას გამოირიცხოს კანონის მე-18 მუხლში მითითებული პირისათვის

ბინადრობის ნებართვის გაცემაზე უარის თქმის საფუძველი.

საქმის მასალებით დადგენილია, რომ სააგენტომ საქართველოს მთავრობის

2014 წლის პირველი სექტემბრის №520 დადგენილების მე-13 მუხლის მე-5

პუნქტის შესაბამისად, შეამოწმა რა ჰ-------------------------ისა და ს--------------------------

------------–----–ოს მიერ წარდგენილი დოკუმენტები, მიმართა საქართველოს

სახელმწიფო ორგანოს და მიღებული ინფორმაციის შედეგად ამავე მუხლის

მე-7 პუნქტისა და უცხოელთა და მოქალაქეობის არმქონე პირთა

სამართლებრივი მდგომარეობის შესახებ საქართველოს კანონის მე-18 მუხლის

პირველი პუნქტის „ა“, „გ“ და „ე“ ქვეპუნქტების საფუძველზე მიიღო

გადაწყვეტილება მოსარჩელეთასათვის საქართველოში ოჯახის გაერთიანების

მიზნით ბინადრობის ნებართვის გაცემაზე უარის თქმის შესახებ.

6.3. სასამართლო მიუთითებს „კონტრდაზვერვითი საქმიანობის შესახებ“

საქართველოს კანონზე, რომლის პირველი მუხლის თანახმად,

კონტრდაზვერვითი საქმიანობა არის სახელმწიფო უსაფრთხოების

უზრუნველყოფის სფეროში საქმიანობის სპეციალური სახე, რომლის მიზანია

უცხო ქვეყნის სპეციალური სამსახურების, ორგანიზაციების, პირთა ჯგუფისა

და ცალკეულ პირთა საქართველოს სახელმწიფო ინტერესების წინააღმდეგ

მიმართული სადაზვერვო ან/და ტერორისტული საქმიანობიდან მომდინარე

საფრთხეების გამოვლენა და თავიდან აცილება. ამავე კანონის მე-6 მუხლის

პირველი და მეორე პუნქტების თანახმად, კონტრდაზვერვითი საქმიანობა

გასაიდუმლოებულია. ამ საქმიანობის ამსახველი დოკუმენტები, მასალები და

სხვა მონაცემები წარმოადგენს სახელმწიფო საიდუმლოებას.

კონტრდაზვერვითი საქმიანობის პროცესში ოპერატიული და ოპერატიულ-

ტექნიკური ღონისძიებების შედეგად მიღებული დოკუმენტები, მასალები და

სხვა მონაცემები არ შეიძლება გამოყენებული იქნეს სამართალდაცვითი

მიზნებისათვის, გარდა საქართველოს კანონმდებლობით გათვალისწინებული

შემთხვევებისა. ხოლო მე-7 მუხლის პირველი პუნქტის თანახმად,

კონტრდაზვერვით საქმიანობას ახორციელებენ სპეციალური სამსახურები

საქართველოს კანონმდებლობით მინიჭებული კომპეტენციის ფარგლებში.

ამავე მუხლის მე-2 პუნქტის თანახმად, ქვეყანაში ერთიანი კონტრდაზვერვითი

საქმიანობის ორგანიზაცია და სპეციალური სამსახურების საქმიანობის

კოორდინაცია ეკისრება სპეციალურ სამსახურს − საქართველოს სახელმწიფო

უსაფრთხოების სამსახურის კონტრდაზვერვის დეპარტამენტს.

საქართველოს სახელმწიფო უსაფრთხოების სამსახურის კონტრდაზვერვის

დეპარტამენტიდან სასამართლოს მიერ გამოთხოვილ იქნა ინფორმაცია ჰ----------

---------------ისა და ს--------------------------------------–----–ოსათვის ბინადრობის

ნებართვის გაცემის მიზანშეუწონლად მიჩნევის საფუძვლის დასადგენად.

აღნიშნული ინფორმაცია წარმოადგენს სახელმწიფო საიდუმლოებას.

სასამართლო მიიჩნევს, რომ საქართველოს სახელმწიფო უსაფრთხოების

სამსახურის კონტრდაზვერვის დეპარტამენტის წერილები არინ „უცხოელთა და

მოქალაქეობის არმქონე პირთა სამართლებრივი მდგომარეობის შესახებ“

საქართველოს კანონის მე-18 მუხლის პირველი პუნქტის „ა“ და „გ“

ქვეპუნქტებით გათვალისწინებული კომპეტენტური ორგანოს დასკვნები.

ამასთან, ს--------------------------------------–----–ოს შემთხვევაში სააგენტოსადმი

წარდგენილი არ იქნა ნასამართლობის ცნობა.

სასამართლოს მიაჩნია, რომ საქმის მასალებით არ დასტურდება დისკრეციული

უფლებამოსილების განხორციელების კანონით დადგენილი ფარგლების

გადაცილება ან/და იმ მიზნის უგულვებელყოფა, რის მისაღწევადაც მას

მინიჭებული აქვს იგი. სასამართლო მიუთითებს, რომ აღნიშნულ წერილებს

საფუძვლად უდევს გასაიდუმლოებული საქმიანობის შედეგად მოპოვებული

ინფორმაციის დამუშავების შედეგები. ამ საქმიანობის ამსახველი

დოკუმენტები, მასალები და სხვა მონაცემები წარმოადგენს სახელმწიფო

საიდუმლოებას. ამდენად, სააგენტო მოკლებული იყო შესაძლებლობას

გასაჩივრებული გადაწყვეტილების გამოცემისას შეემოწმებინა წერილის

საფუძვლად მითითებული გარემოებები და დოკუმენტაცია. ამდენად,

მოპასუხის მიერ სადავო გადაწყვეტილებების დაფუძნება უცხოელთა და

მოქალაქეობის არმქონე პირთა სამართლებრივი მდგომარეობის შესახებ

საქართველოს კანონის მე-18 მუხლის პირველი პუნქტის „ა“, „გ“ და „ე“

ქვეპუნქტებზე, შეესაბამება კანონმდებლობას და წინააღმდეგობაში არ მოდის

მოცემული ურთიერთობის მარეგულირებელ სამართლებრივ ნორმებთან.

6.4. საქართველოს ზოგადი ადმინისტრაციული კოდექსის 601 მუხლის პირველი

ნაწილის თანახმად, ადმინისტრაციულ-სამართლებრივი აქტი ბათილია, თუ

იგი ეწინააღმდეგება კანონს, ან არსებითად დარღვეულია მისი მომზადებისა ან

გამოცემის კანონმდებლობით დადგენილი სხვა მოთხოვნები. ამავე მუხლის მე-

2 ნაწილში აზუსტებს, რომ ადმინისტრაციულ-სამართლებრივი აქტის

მომზადების ან გამოცემის წესის არსებით დარღვევად ჩაითვლება

ადმინისტრაციულ-სამართლებრივი აქტის გამოცემა ამ კოდექსის 32-ე ან 34-ე

მუხლით გათვალისწინებული წესის დარღვევით ჩატარებულ სხდომაზე ან

კანონით გათვალისწინებული ადმინისტრაციული წარმოების სახის

დარღვევით, ანდა კანონის ისეთი დარღვევა, რომლის არარსებობის

შემთხვევაში მოცემულ საკითხზე მიღებული იქნებოდა სხვაგვარი

გადაწყვეტილება.

საქართველოს ზოგადი ადმინისტრაციული კოდექსის 96-ე მუხლის პირველი

ნაწილის თანახმად, ადმინისტრაციული ორგანო ვალდებულია

ადმინისტრაციული წარმოებისას გამოიკვლიოს საქმისათვის მნიშვნელობის

მქონე ყველა გარემოება და გადაწყვეტილება მიიღოს ამ გარემოებათა

შეფასებისა და ურთიერთშეჯერების საფუძველზე. ამავე ნორმის მე-2 ნაწილის

თანახმად, დაუშვებელია, ინდივიდუალური ადმინისტრაციულ-

სამართლებრივი აქტის გამოცემას საფუძვლად დაედოს ისეთი გარემოება ან

ფაქტი, რომელიც კანონით დადგენილი წესით არ არის გამოკვლეული

ადმინისტრაციული ორგანოს მიერ.

საქართველოს ადმინისტრაციული საპროცესო კოდექსის 32-ე მუხლის პირველი

ნაწილის შესაბამისად, ამ კოდექსის 22-ე მუხლში აღნიშნულ სარჩელთან

დაკავშირებით სასამართლო უფლებამოსილია გამოიტანოს გადაწყვეტილება

ადმინისტრაციული აქტის ბათილად ცნობის შესახებ თუ ადმინისტრაციული

აქტი ეწინააღმდეგება კანონს და ის პირდაპირ და უშუალო (ინდივიდუალურ)

ზიანს აყენებს მოსარჩელის კანონიერ უფლებას, ან ინტერესს ან უკანონოდ

ზღუდავს მას. ამავე კოდექსის 33-ე მუხლი ადგენს, რომ თუ ადმინისტრაციულ-

სამართლებრივი აქტის გამოცემაზე უარი კანონს ეწინააღმდეგება ან

დარღვეულია მისი გამოცემის ვადა და ეს პირდაპირ და უშუალო

(ინდივიდუალურ) ზიანს აყენებს მოსარჩელის კანონიერ უფლებას ან

ინტერესს, სასამართლო ამ კოდექსის 23-ე მუხლში აღნიშნულ სარჩელთან

დაკავშირებით გამოიტანს გადაწყვეტილებას, რომლითაც ადმინისტრაციულ

ორგანოს ავალებს, გამოსცეს ადმინისტრაციულ-სამართლებრივი აქტი.

სასამართლოს მიაჩნია, რომ მოცემულ შემთხვევაში ადგილი არ აქვს

საქართველოს ზოგადი ადმინისტრაციული კოდექსის მე-601 მუხლით

გათვალისწინებულ კანონის დარღვევას. შესაბამისად, არ არსებობს სსიპ

სახელმწიფო სერვისების განვითარების სააგენტოს 2019 წლის 26 ივნისის№----

------ და 2019 წლის 5 ივლისის№---------- გადაწყვეტილებების ბათილად ცნობის,

ჰ-------------------------ისა და ს--------------------------------------–----–ოსათვის ოჯახის

გაერთიანების მიზნით ბინადრობის ნებართვის გაცემაზე მოპასუხისათვის

ახალი ინდივიდუალური ადმინისტრაციულ-სამართლებრივი აქტის გამოცემის

დავალების სამართლებრივი საფუძველი. ამდენად, ჰ-------------------------ისა და ს--

------------------------------------–----–ოს უარი უნდა ეთქვათ სარჩელის

დაკმაყოფილებაზე.

7. საპროცესო ხარჯები

საქართველოს სამოქალაქო საპროცესო კოდექსის 55-ე მუხლის მე-2 ნაწილის

თანახმად, სარჩელზე უარის თქმისას სასამართლოს მიერ გაწეული ხარჯები

გადახდება მოსარჩელეს სახელმწიფო ბიუჯეტის სასარგებლოდ, შესაბამისად,

სახელმწიფო ბაჟის სახით გადახდილი თანხა - 200 ლარი, უნდა დარჩეს

უცვლელად.

სარეზოლუციო ნაწილი

სასამართლომ იხელმძღვანელა საქართველოს ადმინისტრაციული საპროცესო

კოდექსის პირველი მუხლის მეორე ნაწილით, მე-13, 32-ე, 33-ე, 34-ე

მუხლებით, სამოქალაქო საპროცესო კოდექსის მე-8, 55-ე, 243-244-ე, 248-249-ე,

257-ე და 369-ე მუხლებით,

გ ა დ ა წ ყ ვ ი ტ ა:

1. ჰ-------------------------ისა და ს--------------------------------------–----–ოს სარჩელი არ

დაკმაყოფილდეს;

2. სარჩელზე გადახდილი სახელმწიფო ბაჟი 200ლარი დარჩეს უცვლელად;

3. გადაწყვეტილება შეიძლება გასაჩივრდეს მხარეთათვის დასაბუთებული

ასლის გადაცემიდან 14 (თოთხმეტი) დღის ვადაში, თბილისის საქალაქო

სასამართლოს ადმინისტრაციულ საქმეთა კოლეგიის (მის.: ქ. თბილისი, დავით

აღმაშენებლის ხეივანი№64) მეშვეობით თბილისის სააპელაციო სასამართლოს

ადმინისტრაციულ საქმეთა პალატაში (მის.: ქ. თბილისი, გრიგოლ რობაქიძის

გამზ. №7ა).

მოსამართლე ნინო ბუაჩიძე


